
Eusko Legebiltzarrak Autonomi Erkidegoko Erakunde Erkideen eta Lurralde Historikoetako Foru
Organoen arteko Harremanei buruz azaroaren 25ean emandako 27/1983 Legeak, bere 7.b). 6 artikuluan,
azken horiei eratxikitzen die erakunde erkideek eskolako kirolegitarauei buruz emandako arauak garatu
eta betearazteko eskumena.

Hain zuzen ere, Kultura Fisikoari eta Kirolari buruzko otsailaren 19ko 5/1988 Legearen 52. 1 artikuluak,
Autonomi Erkidegoaren legeria garatzeko, Lurralde Historikoetako foru organoei eratxikitzen die eskolako
kirolerako eta guztiontzako kirolerako egitarauak gertutu, onetsi eta betearazteko eskumena.

Horretaz, konturan hartu eskolako kirolaren zehazpenen arabera batzuetan ez dela egokia eskolako
kirolari kirol-federazio bakoitzaren kirol-diziplinari buruzko arautegia aplikatzea, eta Bizkaiko Lurralde
Historikoan Eskolako Kirol-Jokoak Foru Aldundiak antolatzen dituela, Kultura Fisikoari eta Kirolari
buruzko Legearen 60.1 artikuluan ezarritakoa garatzeko, diziplinazko araubide berezia onetsi behar da
Bizkaian Eskolako Kirol-jokoetan aplikatzeko. Hori dela bide, hauxe

XEDATU DUT

| Kapitulua: Aplikazio Eremua

1. artikulua

Bizkaiko Lurralde Historikoan, Eskolako Kirol-Jokoetako lehiaketen diziplinazko araubidea foru agindu
honetan jasotako xedapenek arautuko dute; araubide hori ondoko xedapenek ere arautuko dute
sorospidez: Eusko Jaurlaritzak horretarako emandako arautegian ezarrita dauden xedapenek eta lurralde
bakoitzeko kirol-federazioek ontsitako diziplinazko araudietan jasota dauden xedapenek.

Edozein kasutan ere, artikulu honetan jasotako lehentasun hurrenkerari jarraituko zaio

2. artikulua

Arautegi honetatik sorturiko diziplinari lotuta geldituko dira zentru, elkarte eta klub partehartzaile guztiak
nahiz bertako jokalari, prestatzaile, entrenatzaile, zuzendari eta eskuordeak; halaber, diziplina horren
menpe geldituko dira Bizkaiko Lurralde Historikoan eskolako kirolari lotutako gainerako pertsona eta
erakunde guztiak, jarduera horrekin zerikusia duten jarduketei dagokienez.

3. artikulua

Eskolako Kirol-Jokoetan parte hartzen duten erakundeek, bakoitzak bere arauen arabera, zehatzeko
ahalgoa egikarituko dute kirolari, afiliatu, teknikari eta euren menpean dauden gainerako pertsonengan.

Beti ere, txosten egokia instruitu beharko da; txosten horrek, berriz, kontraesankorra izan beharko du.

4. artikulua

Bizkaiko Foru Aldundiko Kultura Sailak, eskudun organoaren bidez, zehapen espedienteak hasteko
eskatu ahal izango die Eskolako Kirol-Jakoetan parte hartzen duten klub, federazio, elkartze eta
gainerako kirol erakundeei.

Txosten horiek guztiak, erakundeok euren arioz hasitakoak barme, Bizkaiko Foru Aldundiko Kultura
Sailari jakinarazi beharko zaizkio.

II. Kapitulua: Abiaburu orokorrak

5. artikulua

Diziplinazko ahalgoak gertaerak ikertzeko eta erantzuleei zehapen egokia
ezartzeko ahalmena eratxikitzen die ahalgo hori duten oragano titularrei.

6. artikulua

1. Ekintza edo alderazketei ezin izango zaie zehapenik ezarri, baldin eta urratzetzat tipifikatu barik
badaude egiten direnean. Zentzagarriak ere ezin izango dira ezarri, arauren batean ezarrita agetzen
ez direnean hutsunea gertatu baino lehen.

2. Ezin izango da zehapen bat baino gehiago ezarri gertaera, urratze edo hutsune, berberagatik,
zehapen nagusi baten osagarriak direnean izan ezik (nolanahi ere, arauren batek jasota izan beharko
du aukera hori).

7. artikulua

Xedapen edo arauketa zehatzaileak atzera eraginezkoak izango dira urratzaileari laguntzen diotenean,
horiek indarrean sartzean ebazpen irmoak emanda egon arren.

Zehapen batek proportziotasun zuzena izan beharko du bera eragin duen hutsune edo urratzearekin,
baita hutsune edo urratze horren inguruabarrekin ere.

lll. Kapitulua: Erantzukizuna

8. artikulua

Bizkaian Eskolako Kirol-Jokoetan parte hartzen duten erakundeek erantzukizuna izango dute eurei zuzen
nahiz zeharka loturiko pertsonek egindako egintza edo alderauzketetan; hala ere, pertsona horiei ere
bidezko zehapen guztiak ezarri ahal izango zaizkie.

9. artikulua

Bizkaian Eskolako Kirol-Jokoetan parte hartzen duten erakundeei, aurreko artikuluaren arabera duten
erantzukizuna dela bide, zehapenak ezarri ahal izango zaizkie behar bezala tipifikaturiko hutsune edo
urratzeak egiten dituztenean.

10. artikulua

Bizkaian Eskolako Kirol-Jokoetan parte hartzen duten erakundeek erantzukizuna izango dute
lehiaketaren garapen egokian eta eurei loturiko pertsonen portaeran.

IV. Kapitulua: Urratzeak eta zehapenak

11. artikulua

1. Hutsuneak izango dira ondokoa urratzen duten ekintza edo alderazketak: xedapen honetan
hizpaturikoa, Eskolako Kirol-Jokoetako lehiaketa bakoitzaren arau zehatzak eta eskolako kiroletan
eskumena duten organoek emandako arauak.

2. Urratzeak izango dira aurreko atalean inkardinatu ezin diren ekintza edo alderazketak; baldin eta,
Bizkaian Eskolako Kirol-jokoak egiten direnean, horiek zaurtu, eragotzi, okertu edo nahasten
badituzte. Halaber, urratzeak izango dira joko horietan parte hartzen duten pertsona nahiz
erakundeen arteko harremanak kaltetu zein gutxiesten dituzten ekintza edo alderazpenak..

12. artikulua
Hutsune eta urratzeak Kkalifikatzean, kontutan izango dira erruduntasunaren inguruabar aldarazleak.
Horretarako:

A. Kirol-modalitate bakoitzari sorospidez aplikatu ahal zaizkion xedapen zehatzaileek jasotako
inguruabarretan ezezik, ondokoetan ere salbutu egingo da erantzukizuna:

a) Urratzea edo hutsunea eroaldi batean edota buruko desoreka iragankor baten ondorioz
egiten denean.

b) Urratzea edo hutsunea egintza zilegiren bat betearaztean egiten denean, hau da,
ustekabean eta egiteko asmorik gabe egiten denean.

c) Beharrizan, halabehar edota gainditu ezineko beldurraren ondorioz egiten denean.
B. Inguruabar aldarazle aringarriak izango dira:
a) Lehendik zehapenik ez izatea.
b) Urratzaileak damua erakustea modu nabarmenean, hutsune edo urraztea egin eta batera.

c) Eskura dituen bitarteko guztiak eskaintzea hutsune edo urratzearen ondorioz sorturiko
egoera konpontzeko.

d) Benjamin edo Kirnu mailakoa izatea.

e) Berehala onartzea arbitro edo epaileak lehiaketan ezarritako zehapena.

f) Berehala erantzutea probokazio bati.

g) Garrantziaren arabera, aringarritzat jo daitezkeen gainerako inguruabar guztiak.
C. Inguruabar aldarazle astungarriak izango dira:

a) Berrerorlea izatea.

b) Arbitro edo epaileen erabaki nahiz zehapenak berehala ez onartzea.

¢) Hutsune edo urratzeen ondorioz sorturiko egoeren konponketa galeraztea.

d) lkusleak zirikatzea.

e) ltxurak egitea hutsune edo urratzeak eragiteko.

f) Lehiaketaren edo jardueraren garapen ezohizkoa eragitea.

g) Agintekeriaz edo konfidantza gehiegirekin aritzea.

h) Garrantziaren arabera, astungarritzat jo daitezkeen gainerako inguruabar guztiak.

13. artikulua

Diziplinazko zehapenak ezartzeko, beharrezkoa izango da ziodun ebazpenen bat egotea, eta ebazpen
horrek amaiera emango dio espedienteari. Espediente hori intere-

satuei jakinaraziko zaie; interesatuei, halaber, eurek aukeraturiko pertsonaren laguntza bermatu beharko
zaie. Zehaperiak urratzaileak hezi, aurrez ohartu eta euren portaera zuzentzeko izango dira.

14. artikulua

1. Zehapen motak: zentzarazpenak; deskalifikazioak; kentzeak; aldi baterako ohilke tak;  jokoetan
parte hartzeko ezgaikuntza; dirulaguntzen galerak.

2. Zehapenek hiru gradu dituzte: gutxienekoa, erdikoa eta gehienekoa. Bestelakorik xe datu ezean,
erdiko mailan ezarriko dira. Zehapenak ebazpenen batek ezarriko ditu, eta ebazpen hori ematen den
egunetik aurrerako partidu guztietan bete beharko dira.

Pertsonaren batek berari ezarritako zehapena guztiz betetzen ez badu denboraldiaren amaierarako,
hurrengo denboraldian edo denboraldietan bete beharko du, lehengo izaki partehartzailean nahiz
besteren batean. Jardunaldiak lehiaketa ofizialekoetan oinarrituta zenbatuko dira.

15. artikulua

Ondoko zehapenak Bizkaiko Foru Aldundiko Kultura Sailaren eskudun organoak bakarrik ezarri ahal
izango ditu, bere arioz nahiz kasuan kasuko modalitateko Federazioaren Kirol-Diziplinazko Batzordeak
eskatuta, administrazio espediente egokia tramitatu ondoren: lehendik emandako dirulaguntzak edota
izaki partehartzaileek jaso ditzaketenak galtzea, 16.2, 18.e), 20.2, 24, 25.c) eta 30. artikuluetan jasotako
kasuetariko batean erortzeagatik; deskalifikazioak, 18.e) eta 24. artikuluak; zentrua partaidetzarik gabe
uztea eskolako kirol-egitarauan, 33 eta 34. artikuluak. Artikulu horiek guztiak Eusko Jaurlaritzako Kultura
eta Turismo Sailak Eskolako Kirolaren barruko Lehiaketen Diziplinazko Araubideari buruz 1985eko
uztailaren 29an emandako Aginduan jasota baude.

16. artikulua

Jokalari, hezitzaile, eskuorde, talde, zentru eta gainerako partaideek egindako hutsune edo urratzeen
ondorioz ezarri beharreko zehapenen araubidea hauxe izango da: Eusko Jaurlaritzako Kultura eta
Turismo Sailak Eskolako Kirolaren barruko Lehiaketen Diziplinazko Araubideari buruz 1985eko uztailaren
29an emandako Aginduaren Il. Tituluko I, 1l eta lll. Sekzioetan ezarritakoa.

V Kapitulua: Administrazio Prozedura

17. artikula

Kiroletako cliziplinazko prozedurak hiru fase ditu:
a) Hastea.
b) Instruitzea.

c) Ebaztea.

18. artikulua

1. Prozedura diziplinazko eskudun organoak hasiko du, bere arioz, alderdiren batek eskatuta-ziodun
salaketa baten bidez edo Bizkaiko Foru Aldundiko Kultura Sailak eskatuta. Ebazpen batek agindu
beharko du prozedura hasteko eta, ebazpen horretan, instruktorea eta idazkaria izendatuko dira;
ebazpenak, halaber, aditzera eman beharko du horiek ez direla erori ondoko artikuluetan aipaturiko
abstentzio edo ezespen karietan: Herri Administrazioen Araubide Juridikoari eta Administrazio
Prozedura Erkideari buruzko azaroaren 26ko 30/1992 Legearen 28 eta 29, artikuluetan.

2. Diziplinazko eskudun organoak kautelazko neurri egoki guztiak hartzeko ahalmena izango du.

3. Espedientea hasteko agintzen duen ebazpena interesatuei jakinaraziko zaie; horrela, hamar (10)
eguneko gehieneko epea izango dute euren legebidezko interesen defentsarako bidezko deritzeten
alegazioak azaltzeko.

19. artikulua

Espedientea hasi ondoren, eta behar diren kautelazko neurri guztiak hartu eta gero, instruktoreak, hamar
(10) eguneko gehieneko epean, frogazko fase egokia irekitzeko aginduko du, komenigarri baderitzo; fase
horretan, beharrezko diligentzia guztiak egingo dira gertaerak argitu eta erantzukizunak zehazteko.

Diziplinazko espedientea bururatzeko gertaera garrantzitsuak, bestalde, zuzenbidean onartzeko moduko
edozein frogabide erabiliz egiaztatu ahal izango dira, instuktore edo idazkariak adierazitako leku, egun
eta orduan.

20 artikulua

1. Frogako fasea bukaturikoan, instruktoreak ziodun probidentzia emango du. Probidentzia horretan,
pertsona erantizuleak, egindako hutsune edo urratzeak eta zehapen egokiak ezarriko dira; bestela,
aditzera emango da ez dagoela erantzukizunik.

2. Karguen plegua azaltzeko gehieneko epea hilabetekoa (1) izango da; epe hori luzatu egin daiteke
espedientea hasteko agindu duen organoak emandako ebazpen baten bidez.

3. Erantzukizuna zehazten duen ebazpena-karguen pleguak adieraziko du erantzukizunik dagoen ala ez-
hamar (10) eguneko epean jakinarazi beharko da, plegu hori ezagutzeko aukera ematen duen
edozein bide erabiliz.

21. artikulua

Diziplinazko espedienteari azkena ematen dion ebazpenaren aurka, ondoko aginduan ezarritako
erreklamazio eta errekurtsoen sistema erabili ahal izango da: Eusko Jaurlaritzako Kultura eta Turismo
Sailak Eskolako Kirolaren barruko Lehiaketen Diziplinazko Araubideari buruz 1985eko uztailaren 29an
emanclako Agindua. Bestela, kasuan-kasuan indarrean dagoen arautegian ezarritako sistema erabiliko
da.

XEDAPEN ERANTSIA

Bakarra.-

Bizkaiko Foru Aldundiko eskudun organoa, foru agindu honen ondoreetarako (4,15 eta 18, artikuluak),
Kultura Saileko Kirol eta Gazteri Zuzendaritza Nagusia izango da.

AZKEN XEDAPEN

Bakarra.-

Foru agindu hau Bizkaiko Aldizkari Ofizialean argitaratzen den egunean bertan sartuko da indarrean.

KULTURAKO FORU DIPUTATUA
Bilbon, 1996ko irailaren 20an Tomas Uribeetxebarria Maiztegi Jn.



